
Acta da sesión ordinaria do Consello de Goberno da 
Universidade de Vigo do 24 de novembro de 2025, convocada 
para ás 9:30 h. en primeira convocatoria e ás 10:00 h. en 
segunda, na Sala 18 do Campus Remoto da Universidade de 
Vigo. 

Ás 10:00 do día 24 de novembro de 2025 comeza a sesión, 
acadado o quórum en segunda convocatoria, presidida polo 
reitor, na Sala 18 (Consello de Goberno) do Campus Remoto. O 
reitor, e mais a secretaria xeral xunto con varios membros do 
órgano asisten presencialmente na Sala Manolo Ramos.  

Por outra banda, as persoas da comunidade universitaria poden 
seguila mediante un enlace a UVigo TV cun contrasinal que se 
lles comunica antes do comezo da mesma. 
 
O reitor da a benvida aos novos membros de Consello de 
Goberno. 

 
Os asuntos a tratar son os seguintes, consonte á orde do día: 

 
1. Aprobación, se procede, das actas correspondentes á 

sesión ordinaria do 10 de outubro de 2025, e ás sesións 
extraordinarias do 17 de outubro e do 28 de outubro 
de 2025. 

2. Informe do reitor.  
3. Aprobación, se procede, da convocatoria de concesión 

de anos sabáticos para o curso 2026/27.  
4. Aprobación, se procede, das modificacións no Plan de 

Promoción a Profesor/a Titular e Catedrático/a na 
Universidade de Vigo.  

5. Aprobación, se procede, da normativa de elaboración 
do POD para o curso 2026/27.  

6. Aprobación, se procede, da normativa de dedicación e 
recoñecementos docente da Universidade de Vigo.  

 
7. Aprobación, se procede, do recoñecemento de actividades de xestión e apoio nos centros 

/campus.  
8. Aprobación, se procede, das unidades docentes seleccionadas para a creación de prazas de 

TU do 15% da OEP do 2023. 
9. Aprobación, se procede, da Normativa de Estudos de Grao na Universidade de Vigo.  
10. Aprobación, se procede, da tramitación das modificacións non substanciais das titulacións 

de grao, máster e programas de doutoramento para o curso 2026/27. 
11. Aprobación, se procede, da declaración de interese de verificación/modificación de títulos 

de grao, máster e programas de doutoramento 2027/28. 
 



 
 

 
 

 
12. Aprobación, se procede, das bases do programa de retención de talento investigador da 

Universidade de Vigo para a convocatoria extraordinaria do 2025. 
13. Aprobación, se procede, da creación da Spin off NexoInn. 
14. Aprobación, se procede, do cambio do nome do “Instituto de Física e Ciencias Aeroespaciais 

(IFCAE)” por “Instituto de Investigación en Física, Computación e Ciencia Aeroespacial 
(IFCAE)”. 

15. Aprobación, se procede, do cambio de acrónimo do Instituto de investigación de ciencia do 
deporte INCIDE por CIDEGA. 

16. Aprobación, se procede, dos parámetros de ponderación de materias troncais de 
modalidade e materias de opción da proba de avaliación de bacharelato para o acceso ás 
ensinanzas universitarias oficiais de grao do Sistema Universitario de Galicia. Acceso ao 
curso 2027/2028. 

17. Aprobación, se procede, do Memorando de Entendemento con Real Club Celta de Vigo, 
S.A.D. e Metrodora Education Vigo S.L. 

18. Aprobación, se procede, do nomeamento dos membros da Comisión da unidade de 
Diversidade.  

19. Elección dos seguintes representantes no Comité de Dirección da EIDO(1): 1 estudante do 
ámbito Campus do Mar. 

20. Quenda de intervencións. 
 

 
 

1. Aprobación, se procede, das actas correspondentes á sesión ordinaria do 10 de outubro 
de 2025, e ás sesións extraordinarias do 17 de outubro e do 28 de outubro de 2025. 
 

O reitor pide que, despois de corrixir e adxuntar observacións á acta do 10 de outubro de 2025, se 
aproben todas as actas por asentimento. 

 
Apróbanse por asentimento. 

 
 

2. Informe do reitor. 
 

O reitor informa sobre os seguintes asuntos: 

• Negociación primeiro convenio colectivo persoal investigador e persoal de apoio á 
investigación. Celebradas xa tres roldas de negociacións. 

• Segue a traballar a Comisión de Estatutos coa análise das emendas presentadas, coa 
previsión de ter un proxecto de Estatutos en xaneiro.    

• En breve, en canto estea asinado o convenio sobre medicina, retomaremos algunhas 
negociacións pendentes: Mapa de titulacións e Plan de Financiamento.    

• Celebración do 25 aniversario de AtlanTTic.    
• Consello de coordinación de docencia clínica, que aprobou a descentralización de 4º, 5º e 

6º de Medicina. A idea do reitor é celebrar un Consello de Goberno extraordinario para 
aprobar este acordo. A UDC xa lle deu o visto bo, está pendente a USC, e despois a UVigo 
aprobará esta descentralización, que supón un avance con respecto ao do 2015, no que non 
había datas nin orzamentos.    



 

 
 

 
• CRUE. 
• Xornada no Instituto de Investigación ILingua. 
• Celebrouse no Campus de Ourense un congreso sobre Balnearios e o seu efecto na saúde.   
• África González recibe o premio Josefa Wonenburger. 
•  Celebrouse en Pontevedra, na Facultade de Ciencias da Educación e do Deporte, un 

interesante Simposio sobre o papel do ensino na supervivencia do Galego. 
• Xornadas CRUE CREU, celebradas en Vigo, sobre temas de investigación transferencia e 

innovación, éxito de participación, mais de 700 persoas participantes. 
• Rematou o traballo o grupo de recuperación do adro vello. 
• Celebración de toma de posesión de titulares e catedráticos. 
• Celebración dun acto en homenaxe aos xubilados. 
• Consello Social, un acto sobre o valor social integrado na Universidade de Vigo. 
• Celebráronse as xornadas sobre o 25 N. O acto principal foi en Ourense, e a participación 

foi alta dunha serie de decanos do Campus de Ourense. 
• Campus Spain: título propio, celebración dunha xornada no Salón de Grados. O reitor 

agradece á Facultade de Ciencias Xurídicas a acollida, espera que este ano sexamos 
capaces de artellar un título propio no que participe a Facultade de Filoloxía e Tradución. 

• O proxecto dirixido por J. L. Soengas, do CIM, recibiu un premio da Comisión. 
• Deputación de Pontevedra: concesión de 100.000 euros para diversas actividades da 

UVigo.  
• Doutoramento Honoris Causa a Begoña Vila, celebrado no Campus de Ourense. 
• Programa de maiores: por primeira vez supera as cifras previas á pandemia, cifra récord. 
• Proxecto de CINBIO gaña o premio Zendal. 
• Primeiro Foro UEUE de universidades españolas, universidades europeas. 
• Axuda psicopedagóxica para dificultades derivadas de actividades académicas, con 3 

sesións gratuítas. Plan piloto cunha axuda da Xunta de Galicia. 
• Encontro no IFCAE. 
• UFPC, presentación na rede de universidades por la diversidade (RUD). 
• Celebración polo programa de Cuántica. 
• Comisión de Seguimento, listas de agarda: o reitor quere aclarar datos sobre uns papeis 

que están pendurados no Edificio Exeria. A proposta da Xerencia, feita en xullo de 2025, 
en síntese había 3 propostas: unha con procesos selectivos, recén rematada, outra con e 
sen procesos selectivos, apenas rematada, e a proposta pendurada é un resumo do que 
propuxo o equipo de goberno no seu momento. 

• Ranking de Shangai: recuperamos en ciencias alimentarias, somos o número 17 do mundo, 
e entre as mellores noutros ámbitos. 

• É o ano no que se sacaron mais prazas. Prazas de AXD do Programa María Goyri: 42 
prazas convocadas. Prazas de AXD do contrato-programa do 2025: 36 prazas convocadas. 
Prazas MG 2025 (6 prazas convocadas). O reitor agradece o extraordinario traballo do 
Servizo de PDI. 

• Prazas de PDI- estado das mesmas. Prazas PPL: 32 prazas. TU: 31 prazas. CU: 30 prazas. 
PPL: 48 prazas. 

Intervén a continuación Jacobo Porteiro para falar sobre Medicina. Di que estamos pendentes do 
acordo da USC, parece que haberá dificultades para ratificar o acordo. Pregunta que ocorrería se a 
USC non ratifica o acordo, por saber máis ou menos. O reitor contesta que presentamos a declaración  



 

 
 

 
de interese. Aínda que algúns pensen que cambiou de opinión, nunca foi así, xa que fixemos o 
traballo. O mellor futuro para a titulación de Medicina sería un título interuniversitario, impartindo 
a docencia de xeito coordinado. Temos unha comisión que xa está traballando, con especialistas en 
Medicina. A petición foi feita, despois do CG poderíamos deixar sen efecto o pedimento. Incluso 
despois de que sexa aprobado, a intención é seguir traballando en paralelo por se en algún momento 
hai un atranco.  
A continuación toma a palabra Rosa Pérez, entende que é moi complicado pero non entende ben o 
procedemento. Na COAP parecía que hoxe íamos aprobar a descentralización, pero no CG de hoxe 
aprecia un cambio de plan.  
O reitor di que o que pedimos hoxe é o pedimento de Medicina. Nun posterior CG, despois da USC, 
aprobaremos a descentralización e o acordo. Cre que preparar un título por se acaso é un traballo 
ímprobo, non está segura de como se pode encaixar isto, parece que o camiño é a implantación futura 
do título. 
O reitor responde que é mellor facer así. Hai que estar preparados para o que poida xurdir e non 
esperar, precisamos ter a información e non improvisala. O traballo ímprobo témolo previsto, vaille 
contar aos membros da comisión cal é o horizonte. O acordo sería un convenio, contratación de 
persoal 50% da UVigo e 50% da USC, e en calquera momento podería romper, por iso o CG será o 
que poida pedir o título, está garantido no acordo en caso de incumprimento. 

 
 
 

3. Aprobación, se procede, da convocatoria de concesión de anos sabáticos para o curso 
2026/27. 

 
O reitor cede a palabra á vicerreitora de Profesorado e Ordenación Académica quen informa sobre a 
seguinte convocatoria: 
 

 
 
 



 

 
 

 
Aprobado na COAP. 
 
Apróbase por asentimento. 

 
 

4. Aprobación, se procede, das modificacións no Plan de Promoción a Profesor/a Titular e 
Catedrático/a na Universidade de Vigo. 

 
O reitor cede a palabra á vicerreitora de Profesorado e Ordenación Académica quen presenta as 
modificacións:  

 
 

 
 

 
 



 

 
 

 
 

 
 
 
 

 
 
 

Intervén Jacobo Porteiro e pregunta se non ten que haber concurso para pasar de PPL a TU. O reitor 
di que coa interpretación do Ministerio non teñen que estar. Se alguén está acreditado a Catedrático 
e é Contratado Doutor haberá unha permeabilidade curiosa. 

 
Apróbase por asentimento. 

 
 
 



 

 
 

 
 

5. Aprobación, se procede, da normativa de elaboración do POD para o curso 2026/27. 
 
O reitor cede a palabra á vicerreitora de Profesorado e Ordenación Académica quen presenta a 
normativa de elaboración do POD, engadindo que todo foi aprobado por asentimento na mesa de 
negociación e na COAP:  
 
 

 
 
 
 

 
 
 
 
 



 

 
 

 
 

 
 
 
 
 

 
 

  

 

 



 

 
 

 

 
 
 
 
 

 
 
 
 
 
 
 
 



 

 
 

 
 

 
 
 
 
 

 
 
 
 
 
 
 



 

 
 

 
 

 

 
 

 
 
Intervén Rosa Pérez para dicir que os CD deberían estar na prelación por diante dos TEU, ou no 
mesmo nivel. A vicerreitora comenta que é un debate de fai varios anos, con informe xurídico no seu 
día que indicou que teñen prioridade por ser funcionarios. 
 
Apróbase por asentimento. 

 
 
 

6. Aprobación, se procede, da normativa de dedicación e recoñecementos docente da 
Universidade de Vigo. 

 
O reitor cede a palabra á vicerreitora de Profesorado e Ordenación Académica quen informa da 
normativa, que pasou pola Área de Normalización Lingüística: 

 
 
 
 
 
 
 
 
 
 
 



 

 
 

 
 
 

 
 
 
 
 

 
 
 
 
 
 



 

 
 

 
 
 

 
 
 
 
 

 
 
 
 
 
 



 

 
 

 
 
 

 
 
 
 

 
 
 
 
 
 
 



 

 
 

 
 
 

 
 
 
 
 

 
 
 

A continuación toma a palabra Virxilio Rodríguez preguntando a que número de axudantes doutores 
LOU vai favorecer esta redución para o curso 2026/27. A vicerreitora non pode dicir porque pode  
 



 

 
 

 
haber reclamacións. Ela estima que estarán incorporados no mes de abril, e quedan dous por saír. 
Virxilio Rodríguez comenta que os cálculos que teñen feito identifican arredor de 7, 8 persoas que 
se verán favorecidas, e aplauden a iniciativa para equiparar aos AD LOU cos da LOSU. Perdeuse 
unha oportunidade durante varios anos académicos porque a LOSU aprobouse en marzo de 2023. 
Coincidiu cunha época na que non se fixo unha promoción das súas categorías. Parécelle moi ben 
esta medida pero o goberno tería que telo feito con anterioridade, cando realmente tiña un impacto, 
xa que poderían verse beneficiados os AD LOU que sufriron unha situación inxusta. 
 
Jacobo Porteiro comenta que lle gustaba o tema dos porcentaxes. Decidiuse pasar a un cómputo por 
horas nas desgravacións, pero quere saber se se fixo unha simulación para ver como impacta no POD, 
a ver se queda igual ou peor. A vicerreitora comenta que non parece que haxa moito cambio. As 
porcentaxes provocaban situación estrañas, por iso fíxose este cambio e fixeron unha simulación cos 
datos recibidos. Jacobo Porteiro comenta que coa porcentaxe tiñan en conta docencia e investigación. 
A vicerreitora di que isto ven dado pola LOSU. Jacobo Porteiro di que o que se desconta é docencia. 
 
Rebeca Díaz ten dúbidas sobre os descontos das direccións de tese. A vicerreitora comenta que a 
dirección queda igual a como estaba, durante tres anos, o que se incluíu foi a titorización que foi 
unha suxestión da EIDO. Rebeca ten un pequeno comentario sobre a documentación, tivo problemas 
para o recoñecemento no docentia en calidade porque non lles gustaba a documentación. A 
vicerreitora comenta que falará con eles. Ten outra dúbida con respecto ao recoñecemento en R4, xa 
de fai tempo. O seu centro ten un elevado número de alumnado, multiplica por 20 o número de 
estudantes dos mestrados, con moita mais carga, cre que é un pouco desproporcionado. Non sabe se 
se analizou o impacto do alumnado, de materias, de especialidades, é moito mais complexo o que fai 
a persoa que coordina o Grao. Rebeca Díaz replica que non hai proporción entre coordinar un Grao 
con 500 estudantes que 4 ou 5 nun mestrado. A vicerreitora fala do traballo de buscar docentes no 
mestrado, esta xestión é un traballo bastante intenso. Rebeca di que non hai un número mínimo de 
docencia que poida impartir, a vicerreitora comenta que o mínimo son 120 horas. Hai debate. O reitor 
comenta que fomos a última universidade en aplicar a LOSU, cun réxime xeral que establece os 120 
horas, non se pode rebaixar nada debaixo desta cifra salvo que se teñan cargos académicos 
establecidos.  
 
Rosa Pérez fai un comentario de cargos académicos, sobre o cambio de porcentaxes a cantidades 
fixas. Entende o cambio, é mais claro, aínda que comprende o argumento contrario, pero é máis caro, 
porque moita xente na súa facultade ten sexenios vivos, non sabe se é igual noutros centros. É verdade 
no que había limitación estrita, unhas 40 horas mínimas. O vicerreitor de Titulacións comenta que 
os cargos académicos non tiñan ese límite.  
 
Consuelo Pérez quere unha aclaración da desgravación do director de departamento co vicedecano, 
hai unha diferencia de 20 horas entre os dous cargos. A vicerreitora considera que un vicedecano, 
subdirectores e secretarías de centros docentes, sobre todo de centros moi amplos, teñen mais 
traballo, ademais os directores de departamento teñen mais recoñecemento que antes. Consuelo di 
que hai departamentos que teñen mais xente que xuntas de centro. A vicerreitora di que son moi 
poucos e que os vicedecanos teñen moitas mais competencias, temas económicos, estudantado e 
profesorado. 
 
 
 



 

 
 

 
José Rúas fala do apartado R2.1, non aparecen os membros de comités da Axencia Española de 
Investigación, a AEI, que dependen do Ministerio de Ciencia. A vicerreitora di que ser avaliador non 
serve, tes que ser xestor dun dos comités. 
 
Álvaro López Mira comenta, con respecto á última diapositiva, se a redacción mudou ou non. A 
vicerreitora comenta que si mudou. Agora aclárase que as 10 horas a partir dos 63 anos significan 
que se reducirá ao profesorado que cumpra 63 anos durante ese curso académico, para deixalo máis 
claro incluíron esa aclaración. López Mira pregunta se as 10 horas son con respecto á capacidade 
docente. Álvaro di que o ano pasado non fora así. A vicerreitora di que si, que foi así, se aplicaban 
as 10 horas despois da táboa 1. 
 
Virxilio Rodríguez está de acordo coa intervención de Jacobo Porteiro e Rebeca Díaz Redondo, 
sinalando que o procedemento de porcentaxes era mais axeitado. Non é bo se o cálculo sae en 
negativo, o sistema de porcentaxes era mellor. Solicita votación sobre este punto. Virxilio di que en 
relación con este argumento, se isto era así, tamén está en desacordo. Se hai un baremo de aí non se 
debería baixar.  
 
Mercedes Soto di que é moito mais claro coas horas que coas porcentaxes. Se fora por porcentaxes 
estaría mais penalizada, é mais xusto por horas, non en porcentaxes. Jacobo Porteiro di que se se fai 
en horas a xestión soamente rouba tempo de docencia. Engade ademais que non todo o tempo se ten 
que reducir en docencia, imos para atrás porque volvemos a levar toda a redución ao tema de 
docencia. A vicerreitora responde que non é así, comenta que na táboa 1 xa se fai recoñecemento de 
investigación.  
 
Rebeca Díaz puxo o seguinte no chat: “Coas porcentaxes había unha porcentaxe mínima para 
impartir docencia de aula: o 50% da carga efectiva despois de recoñecer as direccións de tese e 
TFG/TFM. Isto agora non queda así”. 
 
Lévase a cabo a votación. 
 
Votos emitidos: 
A favor 27  
En contra 0 
Abstencións  10 
 
Apróbase por maioría. 

 
 
 

7. Aprobación, se procede, do recoñecemento de actividades de xestión e apoio nos centros 
/campus. 

 
O reitor cede a palabra á vicerreitora de Profesorado e Ordenación Académica quen presenta a 
seguinte convocatoria:  

 
 
 



 

 
 

 
 
 

 
 
 
 
 

 
 
 
 
 
 
 
 



 

 
 

 
 

 
 

Aprobado por asentimento na mesa de negociación en na COAP. 
 
Apróbase por asentimento. 
 
 

 
8. Aprobación, se procede, das unidades docentes seleccionadas para a creación de prazas 
de TU do 15% da OEP do 2023. 

 
O reitor cede a palabra á vicerreitora de Profesorado e Ordenación Académica quen presenta a 
creación e convocatoria das seguintes prazas: 
 

 

 



 

 
 

 
 
José Fariña di que hai un erro. Non pode ser T07, ten que ser T01. O vicerreitor de Titulacións di que 
é o T07 520 de Vigo, é o número da área. Está subido correctamente, é un erro no que se subiu. 
 
Marta Pazos intervén para preguntar polas prazas de déficit docente, se tamén se vai facer a 
mobilidade, algunha delas ten 3 campus asinados. A vicerreitora comenta que se é unha unidade 
docente única non pode haber mobilidade, pero nas outras si. 
 
Apróbase por asentimento. 

 
 
 

9. Aprobación, se procede, da Normativa de Estudos de Grao na Universidade de Vigo. 
 

O reitor cede a palabra ao vicerreitor de Titulacións e Innovación Docente quen comeza polos 
antecedentes: 
 

 

 
 
 
 
 
 
 
 
 
 
 



 

 
 

 
 
 

 
 
 
 
 
 
 

 
 
 
 
 



 

 
 

 
 

 

 
 
 
 
 
 
 

 
 
 
 
 
 



 

 
 

 
 

 
 
 
 
 
 
 
 

 
 
 
 
 



 

 
 

 
 

 
 
 
 

 

 
 

 
Intervén Álvaro López Mira para falar do artigo 20.3. O vicerreitor di que ten que ser no mesmo 
espazo físico. Menos sería docencia virtual. Álvaro di que se nun título xa se indica que é totalmente 
virtual, non habería problema. 
 
Apróbase por asentimento. 



 

 
 

 
 

10. Aprobación, se procede, da tramitación das modificacións non substanciais das 
titulacións de grao, máster e programas de doutoramento para o curso 2026/27. 

 
O reitor cede a palabra ao vicerreitor de Titulacións e Innovación Docente quen informa sobre estes 
criterios:  

 
 

 
 
 

 
 
 



 

 
 

 

 
 
Intervén Arno Formella para dicir que cre que o Grao interuniversitario de Intelixencia Artificial 
coordínao a UDC. O vicerreitor responde que a responsable de todos os trámites administrativos é a 
primeira coordinadora. Arno comenta que de acordo.  
 
Apróbase por asentimento. 
 
 
 

11. Aprobación, se procede, da declaración de interese de verificación/modificación de 
títulos de grao, máster e programas de doutoramento 2027/28. 
 

O reitor da a palabra ao vicerreitor de Titulacións e Innovación Docente quen fai a seguinte 
presentación: 
 

 



 

 
 

 
 
 

 
 
 
 
 

 
 
 
 
 
 



 

 
 

 
 
 

 
 

 
 
 

 
 
 

 



 

 
 

Intervén a continuación Rosa Pérez para falar sobre o mestrado en profesorado. Xa se comentou na 
COAP e quere que conste en acta que, aínda que non se vai a opoñer, parécelle non moi apropiado, 
xa que están cos libros brancos e hai unha cantidade de discusión pública nos medios de 
comunicación. Como non hai mais información, quere que conste que non lle parece un momento 
moi axeitado, deberíase esperar a ter o libro branco. O vicerreitor di que o tema do libro pode ser 
inmediato ou pode levar anos. 
O reitor di que, ao respecto dos temas de educación, hai un documento de decanos en educación que 
queren ampliar de 4 a 5 anos, reforzar o traballo de fin de grao e estender o máster a 1.5 ou 2 anos. 
O reitor entende que isto vai tardar anos en formalizarse. Polo tanto, deberíamos ir avanzando. 
Aproveita para dicir que temos a proposta que se trasladou aos decanatos, por parte da Xunta de 
Galicia, para facer un mestrado online, para poder competir coa privada, e que facilita moito o 
mestrado ao estudantado. Trasladou aos decanatos que se debería traballar nesta liña. 
Incrementáronse as prazas na UNED, é dicir, temos competencia na privada pero tamén na pública 
como a UNED. 
Jacobo Porteiro di que como podemos facer unha petición para un centro que non existe, pregunta se 
non é un risco. O vicerreitor di que se ten que presentar unha memoria, cunha ubicación provisoria, 
para non ter problemas. 
 
Apróbase por asentimento. 
 
 
 

12. Aprobación, se procede, das bases do programa de retención de talento investigador da 
Universidade de Vigo para a convocatoria extraordinaria do 2025. 

 
O reitor cede a palabra á vicerreitora de Investigación, Transferencia e Innovación quen informa 
sobre estas bases:  
 

 
 
 



 

 
 

 

 
 
 
 
 

 
 
 
 
 
 
 
 



 

 
 

 

 
 

 
 
Apróbase por asentimento. 
 
 
 

13.  Aprobación, se procede, da creación da Spin off NexoInn. 
 
 O reitor cede a palabra á vicerreitora de Investigación, Transferencia e Innovación quen informa 
sobre a creación desta Spin off: 
 

 
 



 

 
 

 

 
 
 
 
 

 
 
 
 
 
 
 
 



 

 
 

 

 
 
Intervén Jacobo Porteiro para dicir que no documento da OTRI di que Correa Duarte é do 
Departamento de Teoría da Sinal, cando non é así. 
A vicerreitora comenta que se vai modificar, é un erro, agradecendo a Jacobo Porteiro a observación. 
 
Apróbase por asentimento. 
 
 
 

14. Aprobación, se procede, do cambio do nome do “Instituto de Física e Ciencias 
Aeroespaciais (IFCAE)” por “Instituto de Investigación en Física, Computación e Ciencia 
Aeroespacial (IFCAE)”. 

 
O reitor dálle a palabra á vicerreitora de Investigación, Transferencia e Innovación, quen informa do 
cambio de nome:  
 
 

 
 



 

 
 

A vicerreitora da lectura ao escrito do director de ATTlantic sobre o documento de proposta de 
acordo presentado por D. Higinio González Jorge, director do IFCAE:  
 
"O centro atlanTTic manifesta que non se sente representado no documento de proposta de acordo e 
non o subscribe. 
Consideramos que non é razoable limitar a capacidade investigadora de ningún membro da 
Universidade de Vigo. A liberdade de cátedra e de investigación son principios esenciais que deben 
preservarse.  Nese senso, o noso centro seguirá investigando, entre outras, nas seguintes áreas: 

• Computación cuántica 
• Electromagnetismo computacional 
• Análise computacional aplicada a ámbitos como as redes e os sistemas de telecomunicación 

e aeroespaciais 
• Computación distribuida e cloud computing 
• Green computing e eficiencia enerxética en entornos dixitais 

Por tanto, opoñémonos a calquera limitación explícita ou implícita sobre a liberdade para investigar 
no ámbito da computación, independentemente dos cambios de denominación ou estratexia doutros 
centros. 
Tampouco entendemos que nos teñamos que manifestarnos sobre un plan de doutorado xa que o 
centro non participa en docencia de posgrao. 
Solicitamos, en consecuencia, que se retire calquera referencia ao suposto acordo de non interferencia 
que será elevado ao Consello de Goberno. 
Quedamos, como sempre, á disposición da Universidade de Vigo para traballar nun clima de 
colaboración e respecto institucional que garanta o desenvolvemento dunha investigación de 
excelencia, plural e libre." 
 
Houbo unha xuntanza e un debate como se pedía no Consello de Goberno anterior.  
 
A vicerreitora di que estamos de acordo co escrito do director de ATTlantic. O reitor pide que conste 
en acta o escrito remitido polo director de ATTlantic.  
 
Intervén a continuación Virxilio Rodríguez. Está de acordo coa liberdade de cátedra pero tamén é 
certo que é bo ter unha estratexia diferenciada, é unha reflexión xeral. Pregunta se o que se somete a 
votación é o que ven na orde do día.  O reitor di que o que se somete a votación é o que ven na orde 
do día.  
 
Apróbase por asentimento. 
 
 
 

15. Aprobación, se procede, do cambio de acrónimo do Instituto de investigación de ciencia 
do deporte INCIDE por CIDEGA. 

 
O reitor cede a palabra á vicerreitora de Investigación, Transferencia e Innovación, quen explica o 
cambio de acrónimo:  
 
 
 
 



 

 
 

 

 
 
 
Apróbase por asentimento. 
 
 
 

16.  Aprobación, se procede, dos parámetros de ponderación de materias troncais de 
modalidade e materias de opción da proba de avaliación de bacharelato para o acceso ás 
ensinanzas universitarias oficiais de grao do Sistema Universitario de Galicia. Acceso ao 
curso 2027/2028. 

 
O reitor cede a palabra á vicerreitora de Estudantado e Empregabilidade, quen informa acerca dos 
parámetros de ponderación no acceso ao curso 2027/2028.  
O reitor indica que se se puideran levar as porcentaxes ao máximo en galego, o apoiaríamos, pero a 
asesoría xurídica dunha Universidade galega entendeu que non entraba dentro da legalidade. 
 
Apróbase por asentimento. 
 
 
 

17. Aprobación, se procede, do Memorando de Entendemento con Real Club Celta de Vigo, 
S.A.D. e Metrodora Education Vigo S.L. 

 
O reitor comenta que os Memorandos de entendemento non se aproban normalmente en Consello de 
Goberno, e incluso algún non precisan informe xurídico. Neste caso decidimos traelo porque é o 
inicio dos trámites para a posta en marcha dun centro adscrito á Universidade de Vigo. Levaría o 
nome do Celta e da UVigo e tería a mesma regulación que o resto de centros adscritos. 
Que é un centro privado adscrito a unha universidade pública. Un centro adscrito é un centro de 
ensinanza superior (titularidade pública ou privada) que non é centro propio da universidade, pero  
 



 

 
 

que imparte ensinanzas conducentes a títulos oficiais baixo a tutela académica da universidade á que 
está adscrito. O memorando o teñen os membros do Consello de goberno dentro da documentación 
á súa disposición, así como o informe favorable da Asesoría Xurídica. 
 
Procedemento: Presentación da Memoria. Avaliación pola Reitoría. Informe do Consello Social. 
Aprobación polo Consello de Goberno. Elevación á Xunta de Galicia. Avaliación económica. 
Decisión da Xunta de Galicia. Comunicación á Conferencia General de Política Universitaria e ao 
RUCT por parte da Xunta de Galicia. Sinatura do convenio de adscrición. Avaliacións previas de 
títulos (ACUSG), venia docendi.  
 
Os centros adscritos pertencen a outra institución pública ou privada.  
Adscríbense mediante convenio. Os títulos son expedidos pola UVigo. 
A Universidade de Vigo concede a venia docendi ao profesorado implicado e vixía as modificacións 
dos títulos. 
Neste caso, temos un preacordo para vincular o centro, que impartirá clases en Balaídos e en 
Afouteza. Quedan excluídos os títulos de Fisioterapia e de Ciencias da Actividade Física e do 
Deporte. E, cando haxa títulos novos que avaliar, terase en conta a opinión dos centros atinxidos.  
 
Fala a continuación Mercedes Soto, parécelle unha solución intelixente para evitar confrontación. 
Poden saír colaboracións moi interesantes, unimos dúas marcas fortes, a Universidade de Vigo e o 
Celta. Parécelle moi boa solución. 
 
Intervén seguidamente Virxilio Rodríguez para dicir que o Celta é unha empresa con ánimo de lucro, 
pero tamén entende que defende o país, dado o que representa, polo que cre que unha mostra de 
lealdade é colaborar coa Universidade de Vigo de forma directa sen comprometernos ante unha 
posible implantación de títulos propios que compiten cos que temos na Universidade de Vigo. Quere 
saber se se fixo o esforzo de buscar ese compromiso coas titulacións. Pregunta tamén se os centros 
de actividade física e do deporte coñecen este Memorando, e cal é a súa postura. Outra reflexión sería 
que temos centros adscritos, e nalgúns deles non foi boa a súa desascrición. Para pensar no medio 
prazo, xa que estamos no proceso inverso, en contra das políticas que se están levando a cabo. 
 
O reitor cre que no futuro vai ser moi positivo se ligamos ambas marcas. O Celta está apostando pola 
terra, pola nosa lingua e a nosa cultura, algo moi positivo nunha empresa privada. O Celta fixo unha 
aposta nun mestrado no Campus de Ourense, un proxecto coas mámoas e o resto de culturas pretéritas 
que están en Afouteza, con moitos cartos invertidos por parte do Celta e que reverteu na súa totalidade 
en investigadores da Universidade de Vigo. Tamén quere establecer colaboracións para visitas dos 
xogadores ao Campus de Pontevedra. 
 
Vicente Romo comenta que o Celta leva moitos anos intentando montar títulos universitarios. De 
feito, fixo un posgrado dirixido por un profesor universitario. Hai que ser realistas, se monta outro 
Campus, deixaríannos sen estudantes en Ciencias da Actividade Física e do Deporte, e en 
Fisioterapia. Están preocupados, el foi  decano e ten prevención con este tema. Felicita ao reitor por 
esta iniciativa. Non quere ver un campus alleo, dunha universidade privada, ás portas da nosa 
Institución. Aproveitemos a súa marca que se incorpora á nosa institución, para fortalecernos os dous. 
A consellería botou unha man, como sinala o reitor, para poder chegar a bo porto nas negociacións. 
 
 
 



 

 
 

Intervén Virxilio para dicir que está de acordo con que hai que buscar acordos con eles, e que o 
Memorando debería ir en galego. O reitor di que o memorando será en galego.  
José Montero, con ocasión do que comentaba Virxilio Rodríguez, indica que non ten que limitarse 
ás facultades que comentou e, de feito, querían que o entrenador do Celta fixera as roldas de prensa 
en galego polo que iniciaron conversas para que se galeguizasen moito mais. Polo que debería abrise 
a posibilidade de que falaran máis en galego coa intervención da Facultade de Filoloxía e Tradución. 
 
Apróbase por asentimento. 
 
 
 

18. Aprobación, se procede, do nomeamento dos membros da Comisión da Unidade de 
Diversidade. 

 
O reitor indica que debemos proceder ao nomeamento, de acordo coa documentación que teñen os 
membros do Consello de Goberno. 
 
Ernesto Pedrosa intervén para dicir que foi aprobado en CG, e que falta unha persoa en representación 
do Consello Social, con voz e voto, porque está con voz e sen voto. A persoa designada, María 
Ángeles García Míguez, é unha especialista no tema, debería ter voz e voto. O reitor comprométese 
a traelo no próximo Consello de Goberno, para modificalo.  
 
Apróbase por asentimento.  
 
 
 

19. Elección dos seguintes representantes no Comité de Dirección da EIDO(1): 1 estudante 
do ámbito Campus do Mar. 

 
Non se presentou ningunha candidatura. 
 
 
 
20. Quenda de intervencións. 
 
Intervén a continuación José Montero, decano da Facultade de Filoloxía e Tradución. Ten dúas 
preguntas en relación coa súa facultade, unha para o vicerreitor de Planificación e outra para a 
Xerencia. Con respecto á Xerencia, o INAP utilizou algunhas aulas da FFT para realizar unha serie 
de exames, pagando unha cantidade polo uso dos espazos. Debería de pagarse ás facultades 
correspondentes, pero como non houbo resposta as peticións efectuadas pide resposta con respecto a 
este tema. 
A segunda pregunta ten que ver coa licitación da cafetería da FFT. Fai uns días tiveron unha reunión 
co vicerreitor, saíu o prego de licitación e ogallá unha empresa fágase cargo da cafetería da FFT. 
Tendo en conta que se trata dun espazo illado que se debería apoiar, non recolle diferentes cuestións 
para manter o servizo.  
O vicerreitor contesta que o informe de viabilidade non ten porque impedir que saia adiante a 
licitación. 
 



 

 
 

A xerente responde que cando entra o diñeiro na Universidade vai a unha caixa única, non a un 
depósito por centros diferenciado. O reitor cre que é un pedimento moi sinxelo, opina que se podería 
arranxar. O decano di que ten unha petición para rodar unha película sobre carnaval. Dirixirá aos 
peticionarios á xerente para que elixa outros espazos, xa que os espazos da FFT son mantidos pola 
súa Facultade e son moitos gastos. O reitor di que quere manter unha negociación. O decano responde 
que ese diñeiro viríalle moi ben agora mesmo. El entendía que eses alugueres, polo menos en parte, 
permitían ter un diñeiro para arranxar ventás e outras cousas. 
 
Seguidamente fala Álvaro López Mira. Pregunta sobre quen decide os conferenciantes da cátedra 
Almirante Álvarez Ossorio. Gustaríalle saber porque hai renuencia a que participen académicos, 
pagaría a pena darlle unha volta e evitar que a Universidade de Vigo estea vinculada a 
conferenciantes non académicos, como a de A3 media que estivo fai pouco na Escola de Marín. 
 
Arno Formella comenta que nos documentos que reciben nos procesos dixitais solicitan que se asinen 
dixitalmente en todos os documentos. Debería ser unha soa vez, despois non se pode imprimir, non 
ten sentido. En segundo lugar, hai unha instrución da vicerreitora de Estudantes. Está de acordo 
totalmente, salvo no cronograma, que se fai sempre de forma dinámica e non coñece os problemas 
que se teñen na avaliación continua. A vicerreitora indica que iso xa viña na Normativa de avaliación, 
aí xa pon que o cambio ten que ser por unanimidade. A Instrución ven dada por queixas dalgúns 
centros, para non facer cambios sen que se enteren todos os estudantes.  
 
Intervén a continuación Isabel Mociño para trasladarnos un rogo: que por favor se revisen os acordos 
marco que amparan algunhas prácticas de solidariedade. Agora que estamos preto do Nadal, na 
Facultade se colocaron carros para a recollida de alimentos e xoguetes, e dende a masa crítica dende 
hai un tempo estase facendo unha reflexión sobre as actividades de solidariedade, porque hai unha 
estigmatización sobre as persoas. Como misión que temos deberíamos promover boas prácticas. Que 
se revisen as recollidas de alimentos e de xoguetes. Non queren cuestionar esta práctica, pero que se 
revisen o que supoñen cara ás persoas, a súa dignidade e inclusión.   
 
 

O reitor agradece a presenza dos membros do Consello de Goberno. 

Ao non haber máis asuntos que tratar, remata a sesión ás 14:02 h. do día 24 de novembro de 2025, 
da que eu como secretaria xeral dou fe, co visto e prace do reitor. 

 

 

O reitor                              A secretaria xeral 

